
Mittarfiit pillugit § 37 naapertorlugu apeqquteqaammut 2021-066-imut akissut 

Asasara Lars Poulsen 

lnatsisartut suleriaasianni § 37 naapertorlugu mittarfiit pillugit Naalakkersuisunut 

apeqquteqaateqarputit. Apeqqutitit uannit akineqartussatut innersuunneqarput. 

Apeqqutitit matuma kinguliani ataasiakkaarlugit allanneqarput, akissummillu 

malitseqarlutik. 

Apeqqut 1. Qaqortup Narsallu akornanni mittarfissamut 

suliarinnittussarsiuussilluni neqeroortitsineq ukiorli naammassinikuuvoq, 

Naalakkersuisut neqeroortunut ajugaasoq qaqugu avammut 

nal u naarutig i neqassasoq naatsors u utigaat? 

Akissut: Neqerooruteqartitsinermi ajugaasoq sanatitsisumut, tassalu Kalaallit Airports 

Domestic A/S-imut nalunaarutigineqarpoq. Neqerooruteqartitsinerup kingorna Kalaallit 

Airports Domestic A/S neqerooruteqartunut isumaqatiginninniarluni aallartippoq. 

lsumaqatiginninniarnerit ingerlanerini Kalaallit Airport, neqerooruteqartitsinerup inernera 

pillugu paasissutissanik tamanut saqqummiussisinnaanngilaq. 

Apeqqut 1. a. Qanoq akilimmik neqeroorut isikkoqarpa? 

Akissut: Apeqqut 1-imut akissut takuuk. 

Apeqqut 2. Naalakkersuisut Tasiilami lttoqqortoormiinilu mittarfiliornissamik 

pilersaarutigineqareersut ingerlateqqinniarpaat? 

Akissut: Naalakkersuisut suli Tasiilami lttoqqortoormiinilu mittarfiliortoqarnissaanik 

sulissuteqarnissaq siunnerfigaat. 

Apeqqut 2. a Qaqugu suliat aallartinneqassasut naatsersuutigineqarpa? 

Akissut: Sanaartugassat aallartinneqannginnerini mittarfiit 

pilersaarusiorneqartussaapput, aammalu lnatsisartut sanaartornermut inatsimmik 

akuersisussaapput. I nuiaqatigiit aningaasaqarnerat eqqarsaatigalugu mittarfiit imminut 

akilersinnaasussaagaluartut, taakku sanaartorneqarnerinut Nunap Karsianiit 

aningaasanik pisariaqartinneqartunik aningaasaliisoqartariaqarpoq. Aningaasaqarnikkut 

tamanna pisinnaappat, Naalakkersuisut 2022/2023-mut aningaasanut inatsisissanut 

siunnersuutinik saqqummiussisinnaalernissartik naatsorsuutigaat. Ukiumoortumik 

aningaasanut inatsisini sanaartornermut aningaasanik tulleriiaarinissaq pisariaqartoq 

kingorna aatsaat lnatsisartuni isumaqatiginninniartoqareerneratigut aningaasat 

inaarutaasumik tulleriiaarneqartarput. 

Oqaloqatigiinnissatsinnut aammalu sanaartornermut, nunatsinni attaveqaatinik 

pitsannguisussanut aningaasat pisariaqartut immikkoortinneqarnissaat pillugu 

suleqatigiinnissatsinnut qilanaarpunga. 

Neriuppunga qulaani allaqqasuni apeqquteqaatitit akineqartut. 

lnussiarnersumik inuulluaqqusillunga 

